
SCALIX PLATFORMA  VAŠ E-MAIL SERVER 

SCALIX-PLATFORM  YOUR E-MAIL SERVER

Olivera Janković ,  "ORAO "a.d.- Bijeljina
Sadržaj - E-mail danas predstavlja "krvotok" savremenih organizacija.. U ovom radu predstavljeno je jedno open-source rješenje  u oblasti e-maila i kalendara. Konkretno, riječ je o Scalix platformi na Linux operativnom sistemu, koja je u fazi testiranja u  Zavodu Orao. 

Abstract - E-mail, today is "circulation of the blood" for contemporary company. This paper  presents  email and calendaring system based on  open source architecture. Concrete, the word is about Scalix Platform based on Linux , they are still testing in Zavod Orao. 
Key words : e-mail server, calendaring, user

1. UVOD

U najvećem broju uspješnih organizacija svakodnevni pristup e-mailu postaje neophodnost. Naravno, neki poslovi zahtjevaju permanentan pristup, dok je pak za većinu dovoljan i povremen pristup. Svima je zajednička potreba da mogu sa bilo koje lokacije da pristupe e-mail sistemu svoje kompanije, što je pogodnije rješenje nego da koriste svoje privatne  naloge.  Nije potrebno napominjati da imati svoj e-mail sistem ima i marketinšku dimenziju za jednu organizaciju.  Jednom dijelu korisnika dovoljan je i pristup e-mailu putem web-browsera, ali postoje i oni kojima je neophodan veći komfor, kakav nude e-mail klijenti poput Outlooka.

Pored e-maila za dobru i uspješnu komunikaciju sve više se koriste i opcije elektronske saradnje, tipa grupnog planiranja, razmjena poruka (mesaging), audio i video konferencija i sl..To omogućuje da informacije brže i jeftinije struje kroz kompaniju. Na ovaj način u rad su uključeni  i oni korisnici koji su "fizički" van kompanije 

Scalixova platforma , o kojoj će u nastavku biti riječ, je rješenje koje pod Linux operativnim sistemom objedinjuje rad sa e-mailom i kalendarima.

2. SCALIX  PROIZVODI

Scalix se nudi u tri izdanja:

Scalix Enterprise Edition je kompletan proizvod namjenjen za organizacije koje žele potpunu funkcionalnost e-mail i kalendar sistema. Uključuje multi-server mogućnost , neograničen broj Standardnih i Premium korisnika, te punu podršku za napredne Scalix mogućnosti i širok spektar opcija tehničke podrške.

Scalix Small Business Edition za organizacije koje startaju sa komercijalnom verzijom Scalixa. Funkcionalno je ekvivalentan Enterprise verziji ali dozvoljava samo singl-server instalaciju.

Scalix Community Edition je besplatna, singl server  verzija Scalix proizvoda i idealna je za kompanije koje u startu nisu spremne uložiti novac a žele moderan e-mail i kalendar sistem i ne zahtjevaju  napredne grupne i kolaboracione funkcionalnosti za njihove korisnike. U verziji je uključen neogranicen broj standardnih i 25 premium korisnika.  

Ova verzija je u fazi testiranja u Zavodu Orao.

 Scalix korisnike dakle,  dijelimo na dva tipa : Standard i Premium.

Korisnik tipa Standard user ima ograničen skup mogućnosti Scalixa. Uključen je e-mail, personal calendar i pristup putem ScalixWebAccess(SWA) i putem Novell Evolution. Njihov broj je neograničen u bilo kojoj opciji Scalixa. Konkretno, znači da u organizaciji svi  mogu imati besplatnu email adresu.

Premium korisnik ima potpun ugođaj funkcionalnosti Scalix e-mail i kalendar sistema. Između ostalog to su:

· rad u MS Outlook-u

· napredne grupne funkcije

· pristup public folderu (opcija za razmjenu informacija)

· bežični e-mail 

Ukoliko se , za početak, odlucite za Scalix Comunity Edition 25 naprednih korisnika mogu osjetiti sve pogodnosti kolaboracionog rada. 

	Sistemski zahtjevi za Scalix 11.0.0  (Comunity Edition):



	Operativni sistemi

RAM

 Disk prostor   
	Red Hat Enterprise Linux 3.0 ili 4.0

Fedora Core 5*

SUSE Linux Open Sorce Software (OSS) 10.1*

1GB

200 MB (za baznu instalaciju )

+ prostor za korisničke mailboxove 


3. SCALIX ARHITEKTURA

Scalix mail sistem je klijent-server arhitektura, bazirana na internacionalnim  standardima i otvorenoj arhitekturi, koja dozvoljava fleksibilnost u korištenju različitih klijenata i  nestandardnih (3rd Party) aplikacija. Bazno okruženje Scalix platforme je Linux operativni sistem.  

Slika 1.  Scalix arhitektura

3.1.Komponente

Scalix ima dvije glavne komponente: server i njegovi klijenti.

3.1.1. Scalix server(i)   

Server omogućava smještanje, grupisanje, dodjeljivanje, trasiranje i isporuku poruka. Pored email, sadrži i informacije kao što su calendaring podataka, kontakte i task listu. Upravlja isporukom poruka i omogućava , uz integrisane dodatne servise, virus-scan, anti-spam  i druge opcije.

Slika 2. Scalix Open Arhitektura - server

 Upravljanje serverom se vrši na dva načina:

· na komandnoj liniji (Command Line Interface-CLI) za napredna konfigurisanja, kao što su backup, integracija anti-virus i anti –spam aplikacija , setovanje autentikacije i sl.

· koristeći Scalix Management Console (SAC), administratori dobivaju graficki interfejs , i pruza im se mogucnost da dio administratorskih zadataka obave koristeci web-brauzer , umjesto komandne linije. Tako je administratorski interfejs, preko Weba, dostupan na svim mjestima i u bilo koje vrijeme.

3.1.2. Klijenti

Klijenti su aplikacije koje dozvoljavaju korisnicima da kreiraju, pregledaju i manipulišu porukama, obavještavaju o prispjeću novih, daju pristup adresaru, za lična podešavanja i sl . Koriste IMAP (Internet Message Access Protocol) , POP (Post Office Protocol)  i UAL (User Access Layer –Scalix protokol) protokole za konekciju na Scalix server.

Scalix na sličan i transparentan način podržava više vrsta klijenata:

· Microsoft Outlook

· Novell Evolution

· IMAP i POP klijente kao što je Mozilla Thunderbird

· vlastiti klijent – Scalix Web Access (SWA)

Slika 3. Scalix Open Arhitektura - klijent

Upravljanje klijentima je omogućeno sa više mjesta:

· configuracioni fajl u kojem se postavljaju razni atributi, prilagođavaju prijave i sl.

· Scalix Conector koji omogućava korištenje Scalix servera sa klijentima kao što su Microsoft Outlook i Novell Evolution.

· komandna linija  (Command Line Interface) za setovanje nivoa pristupa

· SAC za setovanja nivoa pristupa, globalna setovanja servera i sl..

· nestandardni  (3rd Party) interfejs za administriranje.

2.2. Direktoriji

Scalix čuva direktorije unešenih korisnika, što omogućava opciju automatskog dovršavanja za adresiranje email poruka. Adresni direktorij je baza koju klijenti koriste za pretraživanje imena i adresa. Scalix adresni direktorij može sadržati Scalix i ne-Scalix korisnike, druge korisne informacije tipa naziva posla, telefona i sl., i može biti dijeljen sa drugim Scalix direktorijima. Direktoriji se mogu pretraživati po bilo kojem atributu. Ostavljena je i mogućnost za proširenje dodatnim atributima.

3.3. Smještanje poruka  

Smještanje poruka nije u bazu podataka. To je kolekcija flat Linux fajlova, čuvanih u fajl sistemu direktorija Scalix servera. Tu se čuvaju primljene poruke , kao i one u tranzitu, poruke koje iz nekog razloga nisu otišle, kopije odlazećih poruka, draft poruke u pripremi, privatne distribucione liste, lične stvari vezane za kalendar,  žurnal informacije vezane za Bilten Boards (set javnih foldera gdje clanovi razmjenjuju fajlove, dokumenta, ideje i sl.), i javni folderi koji su dostupni mnogim korisnicima. 

3.4. Rutiranje i isporuka

Servis Ruter je proces na Scalix serveru koji odlučuje (ili rutira) gdje poruka treba da ide.

 Local Delivery proces je proces na Scalix serveru koji odlučuje gdje se smješta poruka na lokalnoj mašini za lokalnog korisnika.

Scalix ruting servis provjerava primaoca u poruci i šalje bez obzira da li će ona biti proslijeđena lokalno, ili će napustiti Scalix sistem putem gateway-a. Ovi ruting servisi takođe kreiraju NDNs, odnosno NonDeliveryNotifications, kada poruka ne može biti prosleđena zbog greške u adresi.  Kada poruka dođe na svoje odredište Local Delivery proces je smješta u primaočev odjeljak.

LocalDelivery i Service Router zajedno  , posredno  upravljaju (PublicDistribution List Expansion)  da bi se ispravile greške u navođenju email adrese.

Kako sve poruke moraju proći servis Router to on  postaje omiljena tačka za integraciju u skeniranju virusa, provjeri uloga i odlaganju poruka.

3.5. Gateways 

Gateway je način prosleđivanja poruka izvan Scalix mreže u različita mail okruženja . Gateway mora konvertovati odlazeću poruku Scalix formata u onu koju externi servisi mogu poslati i konvertovati adrese u format koji željeno okruženje prihvata, kao što je SMTP (Simple Mail Transfer Protocol) adresa. Scalix posjeduje standardni SMTP gateway koji konvertuje   Scalix formatirane poruke u SMTP format. Ovaj gateway zovu i Unix Mail Gateway ili Internet Mail Gateway.

3.6. Transporti 

Transporti su servisi koje Scalix koristi da proslijedi Scalix formatiranu poruku drugim Scalix servisima. Scalix koristi Sendmail (SMTP-baziran transfer na Linuxu i Unixu)  i SMTP format za slanje poruka između servera u Scalix mreži.

Transport servis nazivaju i Sendmail Interface.

4. SCALIX WEB ACCESS (SWA)

Web baziran e-mail omogućava da bilo gdje i u bilo koje vrijeme možete pristupiti vašem e-mailu koristeći browser. Scalix Web Access je web mail i kalendar klijent visokih performansi i predstavlja značajan napredak za web-baziran email pristup. Visoke performanse su omogućene koristeći keš arhitekturu, čime se redukuje server vrijeme i smanjuje mrežni saobraćaj karakterističan za page-orijentisane web email klijente. 

SWA je korisnički orijentisana desktop aplikacija sa svim atributima takvih aplikacija (padajući meni, drag-and-drop mogucnosti, tools , i ...). Na jednostavan način korisnik može manipulisati porukama(slika 5), zakazivati sastanke i kontakte , na isti način kao da koristi desktop mail klijente. Tako korisnik famelijaran sa Microsoft Outlookom  odmah može koristiti  SWA. 

SWA nudi bogatu interoperabilnost  sa Microsoft Outlookom i  Novell(Ximian)Evolution,  omogučavajući korisnicima da koriste naizmjenično oba interfejsa, imajući pri tome punu sinhronizaciju u pogledu mail, kalendar i kontakt podataka. SWA se izvršava na širokom opsegu desktop platformi uključujući Windows, Linux, Unix i MAC, dajući mogućnost korištenja Internet Explorera ili Mozilla Browsera za pristup e-mail i kalendar mogucnostima.

4.1. Korištenje SWA

Kada SWA korisnik pristupa svome mailboxu , koristi web-browser, u kome je unesen Scalix SWA URL. Nakon toga dobije  stranicu na kojoj unosi svoje login i password podatke (slika 4). Naravno neophodno je da je taj korisnik predhodno kreiran od strane administratora  . 

 Login stranica može biti , mjenjajući templejt fajl,  prilagođena važnim oznakama  same firme (logo) i sadržati odgovarajući tekst .

Slika 4. Login stranica SWA

Ovdje treba ukazati na moguće ponašanje SWA u momentu prijavljivanja. Naime popup-blocking softver instaliran na vašoj mašini može onemogućiti startanje SWA. Da to spriječite neophodno je onemogućiti pop-up blocking ili dodati Scalix Web Access URL u listu dozvoljenih sajtova.  

Slika 5.   Scalix Web Access

Scalix Web Acess, slično drugim naprednim e-mail aplikacijama,  nudi dinamičan , online kalendar za lično i za interaktivno planiranje (slika 6.).  

Slika 6. SWA – rad sa kalendarima

Omogućeno vam je da planirate sate i dane vaših aktivnosti, zakažete sastanke i obavjestite o tome potrebne osobe putem Scalix e-maila . Važno je napomenuti da ovdje dolazi do izražaja tip korisnika kome pripadate. Rad sa kalendarima je redukovan (manji broj opcija) za korisnike tipa Standard, dok tzv. Premium korisnici mogu dobiti potpun ugođaj kalendara i grupnog planiranja. Međutim ako pođemo od toga da su i potrebe korisnika u startu  različite, onda (za početak) ovo ne bi trebalo biti veliko ograničenje.

Izgled samog  SWA , odnosno elemenata na njemu koje su sastavni dio grafičkog interfejsa, moguće je prilagoditi u skladu sa potrebama i željama korisnika.  

5. ZAKLJUČAK

Dizajniran da  zamjeni Microsoft Exchange Server, ili koegzistira sa njim, Scalix posjeduje zavidan broj komparativnih mogućnosti . Nudi lagan  način korištenja od strane korisnika koristeći desktop aplikaciju Scalix Web Access , ili mogućnost konekcije ograničenog broja korisnika (verzija  Comuniti Edition) Outlooka na Scalix mail server sa svim funcionalnostima Outlooka. 

Upravljanje  korisnicima i grupama, i pregledi određenih setovanja servera, omogućeni su putem GUI (Graphics User Interface) aplikacije Scalix Administration Consola (SAC). Međutim, neophodno je reči  da sama instalacija i administracija Scalix servera traži  i poimanje Linux sistem administracije, jer se svi napredniji administrativni poslovi obavljaju sa komandne linije (CLI). 

Ako tražite blag način da krenete sa uvodjenjem e-mail sistema u vaše preduzeće ili želite da  migrirate na Linux baziran  mail i grupne mogućnosti,  Scalix zaslužuje vašu pažnju. 

